
ՀՀ Տավուշի, Շիրակի և Լոռու մարզերում կլիմայի փոփոխություններին հարմարվող
գյուղատնտեսության  կարողությունների  բազմամակարդակ  ինտեգրացված
զարգացում

«ՀՀ Տավուշի, Շիրակի և Լոռու մարզերում կլիմայի փոփոխություններին հարմարվող
գյուղատնտեսության  կարողությունների  բազմամակարդակ  ինտեգրացված
զարգացում»  ծրագիրն  իրականացվում  է  «Կանաչ  Արահետ»  ՀԿ  և  «Հույսի  Նշան»
(Hoffnungszeichen | Sign of Hope e.V.) միջազգային կազմակերպության կողմից՝ ԳԴՀ
տնտեսական  համագործակցության  և  զարգացման  նախարարության  (BMZ)
ֆինանսական աջակցությամբ: 
Ծրագրի մեկնարկ՝ 2021թ. նոյեմբերի 1, ավարտը՝ 2024թ. դեկտեմբերի 31: 

Ծրագրի ընդհանուր նպատակը
Ծրագրի  ընդհանուր  նպատակը  Հայաստանի  հյուսիսային  գյուղական
համայնքներում աղքատության կայուն նվազեցումն է՝  նորարար, կայուն և կլիմայի
փոփոխություններին  հարմարվողական  գյուղատնտեսական  գործելակերպերի
(արտադրություն և շուկայավարում) ներդրման միջոցով: 

Ծրագրի կոնկրետ նպատակը
Ծրագիրը  աջակցում  է  ավելի  քան  363  փոքր  ֆերմերների  (որոնց  առնվազն  50%
կանայք  են)՝  գիտելիքների  տարածման  ու  շուկայավարման  հարցերում
համագործակցության բարելավման և նոր ու կայուն գյուղատնտեսական մեթոդների
կիրառման միջոցով ավելացնելու եկամուտները, չնայած կլիմայի փոփոխությունների
ազդեցությունների:   
Ծրագիրը  իրականացվում  է  ՀՀ  Տավուշի,  Շիրակի  և  Լոռու  մարզերի  թվով  6
բնակավայրերում  (յուրաքանչյուր  մարզում  2-ական  բնակավայր):  Ծրագիրն
իրականացնելիս  հնարավորինս  փորձ  է  արվում  թիրախավորել  խոցելի  խմբերին
(աղքատներ, շատ երեխաներ ունեցող ընտանիքներ, կանանց կողմից ղեկավարվող
ընտանիքներ,  ինչպես  նաև  երիտասարդներ,  հաշմանդամություն  ունեցողներ  ու
ազգային փոքրամասնություններ): 

Ծրագրի վերջնարդյունքների ցուցանիշները հետևյալն են. 

1. 6  բնակավայրերի  280  փոքր  ֆերմերների  գյուղատնտեսական
գործունեությունից եկամուտները ավելացել են 20%-ով,



2. 250 փոքր ֆերմերներ (որոնց առնվազն 50% կանայք են) կիրառում են նորարար
և  կլիմայի  փոփոխություններին  հարմարվողական  մշակման  մեթոդներ  և
որպես հետևանք, կարող են իրենց բերքի քանակը ավելացնել 20%-ով,

3. Ծրագրի շահառու  յուրաքանչյուր  բնակավայր ձեռք  է  բերել  առնվազն 3  նոր
շուկա կամ գնորդ, որտեղ/որին վաճառվում է բարձրորակ արտադրանքը 

4. Ծրագրի ավարտից հետո 3 տարիների ընթացքում առնվազն 180 փոքր ֆերմեր
(շահառուների  50%-ը)  ամեն  տարի  մասնակցում  է  12  արդեն
վերապատրաստված  ֆերմերների  կողմից  կազմակերպված
վերապատրաստումների։


